Նախագիծ

ԱՐՁԱՆԱԳՐՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ԵՎ ԱՄԵՐԻԿԱՅԻ ՄԻԱՑՅԱԼ ՆԱՀԱՆԳՆԵՐԻ ԿԱՌԱՎԱՐՈՒԹՅԱՆ ՄԻՋԵՎ ԹՄՐԱԴԵՂԵՐԻ ՀՍԿՈՂՈՒԹՅԱՆ ԵՎ ԻՐԱՎԱՊԱՀ ՈԼՈՐՏՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» 2001Թ. ՀՈՒՆԻՍԻ 11-ԻՆ ՍՏՈՐԱԳՐՎԱԾ ՆԱՄԱԿ-ՀԱՄԱՁԱՅՆԱԳՐՈՒՄ 
16-ՐԴ ՓՈՓՈԽՈՒԹՅՈՒՆԸ ԿԱՏԱՐԵԼՈՒ ՄԱՍԻՆ


I. ԸՆԴՀԱՆՈՒՐ ԴՐՈՒՅԹՆԵՐ
Հայաստանի Հանրապետության կառավարությունը և Ամերիկայի Միացյալ Նահանգների կառավարությունը (այսուհետ` յուրաքանչյուրն առանձին կանվանվի «Կողմ», իսկ միասին` «Կողմեր») փոխադարձաբար համաձայնության եկան ՀՀ կառավարության և ԱՄՆ կառավարության միջև 2001թ. հունիսի 11-ին ստորագրված  Նամակ-համաձայնագրում (այսուհետ` Նամակ-համաձայնագիր) հետևյալ լրացումը և փոփոխությունը կատարելու շուրջ.

II. ԼՐԱՑՈՒՄ
ԱՄՆ կառավարությունն իրավունքի գերակայության ու իրավապահ ոլորտում ընթացքի մեջ գտնվող ծրագրերի համար ապահովում է 1.701.595 ԱՄՆ դոլարի ֆինանսավորում և մտադիր է մինչև 641.000 ԱՄՆ դոլար արժողությամբ հավելյալ ռեսուրսներ և ծառայություններ ապահովել` ՀՀ կառավարության արդարադատության համակարգի ամրապնդմանն ուղղված ծրագրերի ձևավորման ու օժանդակման համար: Կողմերը համաձայնում են, որ հավելյալ ֆինանսական միջոցները կարող են ուղղվել հիշյալ նպատակներին 2001թ. հունիսի 11-ին ստորագրված Նամակ-համաձայնագրով ու դրա հետագա լրացումներով սահմանված պայմաններով ու դրույթներով` անհրաժեշտություն չտեսնելով տրամադրվող ֆինանսական միջոցների արտացոլման նպատակով համաձայնագրում փոփոխություններ կատարել: ԱՄՆ կառավարությունն այս ծրագրերին ուղղվող հավելյալ միջոցների առկայության ժամանակ տեղյակ կպահի ՀՀ կառավարությանը: 2013թ. սեպտեմբերի 13-ին ստորագրված համաձայնագրում ներկայացված ծրագրերի նկարագրերը և նպատակները մնում են անփոփոխ: Մնացյալ բոլոր պարտավորությունները, պայմանները, գնահատման չափորոշիչները և ստանդարտ դրույթներն ու պահանջները շարունակում են գործել և լիակատար ուժի մեջ մնալ:
Ստորագրումից հետո սույն Արձանագրությունն ուժի մեջ կմտնի Հայաստանի Հանրապետության կառավարության կողմից համապատասխան ներպետական ընթացակարգերն անցնելու մասին Ամերիկայի Միացյալ Նահանգների կառավարությանը ծանուցելու պահից:
Կատարված է Երևան քաղաքում, 2014 թվականի ____________-ի ______-ին, երկու բնօրինակով` հայերեն և անգլերեն լեզուներով, ընդ որում, երկու տեքստերն էլ հավասարազոր են:
	Հայաստանի Հանրապետության կառավարության կողմից`

Գևորգ Կոստանյան

ՀՀ գլխավոր դատախազ
	Ամերիկայի Միացյալ Նահանգների կառավարության կողմից`

Ջոն Ա. Հեֆերն

ՀՀ-ում ԱՄՆ դեսպան


